
D Bijini im Bart

Der alt Hermaa ischt bi isch deheimu der grescht und bescht Biji-
Zichter gsi. Ar hett sus mit dene summundu und brummundu Tier-
lini giiet chennu, und schi heint mu di giieti Liieg immer mit anar
tichtigu Hunig-Arnta verdankt. Wenns z’Birchu nimme warm gniieg
gsi ischt, hett ir schini Biji-Velker embri z’Chummu la triigu, wasch
de scho friieh im Ulistag an de Wiidli-Stiide und an andrum Gstriich
gniieg zbiggu percho heint.

Wenns de 6ii am Birg giblieht hett, sind ds Herma’sch Bijini wider
emiiecher cho und heint im Summer im Girlich noch &n dritti Friss-
und Sammilstation gfunnu. Nit vergibu hetts wiit umenand im Ober-

wallis gheissu: Der Birchnerhunig ischt hsunners in giiete!

Der alt Hermaa hett uf schiner Saagu und in der Schreineri immer
Lehrbiiebu gka. Di heint natirlich 6 giru va dem glietu Hunig
gschlickot. Fiar dass di nit ewig in der Versiiechig miesse libu, hett
ar schi in de erschte Tidg va der Lehrziit an &ds grossus Fassji voll
gchloiidrote Hunig gfiert und hett gseit: «So, Buebu, jetzt schlicket

emmal gniieg!»

Di Lehrgsellu heint schich das nit zweimal la sigu. Mit anam grossu

Holzleffil sindsch in das weich, herrlich, siess Hunig-Meer gfahru

und heint gchlickot und gschlickot — bisch eifach nimme heint
megu. — Mu verzellt, di Gsellu heigi d'meischtu va discher Schlik-

keri dso gniieg old zvill percho, dasch niemee verborgu uber iin

Hunig-Bigxa geratu sigi...
D o O o

Wenn d Bijni gschwiirmot heint, hett das im Derfji immer in Ufre-
gig gigii. Bald hett da anam Troiif-Chinnil old anam Béiimascht, bald
hie anam Dachsparru old Firschthoiim in Schwarm va summundu,
brummundu Bijni ghangot. Das Ghéiir hettit Iehr sellu gkehru!
D Frouwwini heint ds Vorscher old du gibliiemtu Italiener-Lumpu
vor ds Gsicht gnu und d’Jungini heint gibrielot, bis der alt Hermaa,
riewige und drnschthafte wie immer, cho ischt. An Chorb old susch-
ter ds Gfiss hett dr mitgibrungu, hett di Pfiifa emprinnt und is
Tiiech uber du Chopf gita. Und de ischt dr an ds Wirch gigangu,
und in churzer Ziit ischt der Schwarm versorgte gsi. Ich ha derbi nie

gseh, dass nu is einzigs Biji gidornot hetti. ..

lisch andre is aber nit immer &dso giit gigangu mit dene fliissige
Brummeru. We wier im Steihiiiis-Gartu gjitot old in der Neechi vam

Biji-Stand gmehjot hei, sindsch hienta schaaruwiis uf iisch losgizogu.
Bsunners ab dum Sigusu-Wetzu sindsch wilti und zornigi cho, und
miingischt hei wier ds Wirchziig miessu la fallu, si gflichtot old hei
mit beide Hind gwehrt und gschlagu. Der alt Hermaa hett de gwiindli
mit schinum teifu Bass glachot wie suschter siltu @mal. Aber am
Abund hett dr de ds Glas Hunig gibrungu und hett derbi gseit:
«Da, nimmet fir di Ufregig, wa lehr hiitu gka heit!»

Nach aner dicku Hunighrot-Schnittu hett mu de 6ii uber dischi Biji-
Gschicht chennu lachu. ..

Hienta is vorcho, dass di Biji-Chinigi und ihro Schwarm an de
unmeglichschtu Ertru an «Landeplatz» gsiiecht und gfunnu heint.
Amal is di Brunnu-Stutt vam altu Holztrog gsi, und niemo hett meh
derfu ga Wasser reichu. As anners Mal sindsch zer offunu Chap-
pillu-Port igflogu und heint schich an du Siidu-Mantol va der Miiet-
tergottes gheicht. Gfehrlicher hettis diie chennu si, wa d@n Schwarm
schich uf dum lingu Bart vam Bodmer-Feli nidergla hett und das
Mal, wa schich di Bijini bi der Sant-Herrgottstags-Prozession du Fi-
derbusch am Helm vam Finner tisgsiiecht old 6ii diie, wa schich di
wiltu Brummera in du wiissu Schleier vaner Miiettergottes-Triigeri
gsetzt heint. ..

Hett das jedesmal in Ufregig gigi! — Und jedesmal hett der alt
Biji-Vatter riewig denu Schwarm gsammlot und versorgt. Der Feli,
der Finner und die Miiettergottes-Trigeri heint zerscht, wa schi
schich wider heint derfu mottu, gspitaklot und als Meglicha gseit.
Der alt Hermaa hett, ohni ds Gsicht zverzieh, glosut und de ganz
trochu gseit:

«As ischt ja no alls giiet gigangu! Sid doch jetz nit dummer als di
uverniftigu Tierlini!»

Mit anam Glas voll Hunig, anam Stumpu old aner Battilletu Gwis
hett ir de du letschtu Zoru vertribu. Und so ischt gwiindli alls wider
in di beschti Ordnig cho — und di Bijini heint na dum Schwirmu 6ii
wider zer altu Ordnig gfunnu...

